KOMUNIKAZIOAREN EREDU AUTONOMOA 
Hala Bediren izatearen zioa ez da gainontzeko komunikabieekin konpetitzea, ezaugarri propioak dituen eredu ezberdin bat ezartzea baizik. Egungo komunikabide publiko zein pribatuen hutsuneak gainditzen saiatuko gara, geure eredua ezarri dugu.

GUTXIENEKO PUNTUAK AMANKOMUNEAN 
Eredu partehartzailea Komunikabidetik entzulearenaganako norabide bakarreko komunikazio ereduaren aurrean, bata eta bestearen arteko hartu-eman handiagoa ahalbideratzen duen eredua proposatzen dugu. Gune baten eskaintza egiten zaie giza-mugimendu anitzei, auto-eraketa bultzatuz. HBIn burutzen den oinarrizko lana borondate hutsez egiten da, ordaindutakoa honen osagarri izanik. Derrigortasunaren dinamikatik aldendu eta irratian parte hartzeko era positiboak bultzatu nahi ditugu. Ezin dugu ahaztu proiektu honetan parte hartzen badugu, egitasmoa bera gogoko dugulako besterik ez dela. 

ASANBLADAN OINARRITUTAKO EREDUA 
Eraketa asanbladan oinarritzen da Erabaki guztiak kontsensuaz hartzen dira, gehiengoaren bidez erabakitzea azken errekurtsoa izanik. HBIko talde edo batzorde ezberdinek ahalik eta irratiko partaide gehienen parte hartzea behar dute. Aipaturiko talde hauek asanblada edo komisio zabalagoen bidez koordinatzen dira, konfliktoaren aurrean asanblada orokorrak erabakitzeko ahalmena duelarik. Ez dugu goitik-beherako eraketa onartzen, non aintzindarien esku geratzen diren erabakiak 

INDEPENDENTZIA 
Edozein alderdi politiko zein talde ekonomikoengandik autonomo eta independienteak gara. Ez gara gurekin bat ez datorren inoren transmisore. Honako txosten honetan garaturik dauden gutxieneko puntu komunak onartzen ditugu, borondatez parte hartuz. 

LAN ESPARRUA 
Euskal Herria dugu marko politikoa Euskal Herriko subiranotasun eskubidea defendatzen dugu Arabako herrialdea dugu lan eta emisio esparrua, geure errealitaterik hurbilena baita. Gainontzeko herriekiko elkartasun lana bultzatuko dugu gure lan esparruan 

EUSKARA 
Euskararen aldeko defentsa egingo dugu, gure hizkuntza baita eta komunikazioaren munduan pairatzen duen mehatxua agerian baitago. Euskara hutsean egiten den emisioa, gure herrialdeko entzulegoaren portzentaiaren gainetik egon beharko da. 
BALORE ALDAKETARAKO EREDU AURREKOIA 
Hala Bedik ildo editorial propioa du, plurala eta aberatsa dena, partaidetza osoak borondatez onartu dituen gutxieneko akordioetan sustengatzen da. Orokorrean esanda, komunikabide aurrerakoia osatzen dugu, egungo giza-egoera aldatu nahi duena, giza-baloreak zein etikoak, estetikoak eta politikoak hedatuz Era berean, giza aldaketa aurrerakoi baten aldeko alternatibak hedatuko ditugu bereiziki. Lan / aisialdi eraginkor eta sortzaileen aldeko alternatibak bultzatuko ditugu kontsumismoaren aurrean "Komunikabideek itxuraz ezberdinak diren mezuak helarazten dizkigute, baina gehienetan gauza bera esan nahi digute: lan egin, kontsumitu eta bozkatu" Giza inkomunikazioaren aurrean, komunikazioa bultzatu nahi dugu gizakien arteko harremanetan Lan esplotatzaile eta kontsumismoan oinarritzen diren harreman isladatuez osatutako gizartearen ideiarekin apurtu nahi dugu. Komunikazioa eta eztabaida bultzatu nahi ditugu gizartean, "komunikabidea" botere tresna gisa erabiltzen duen talde konkretu baten aurrean Dibertsitatea bultzatu nahi dugu, pentsamolde bakar baten aurrean Komunikabideen etika eta demokratizazioa eskatzen dugu, sentsazionalismoa eta maneiuaren aurrean Era guztietako giza-kontrola eta errepresio moduak gaitzezten ditugu. Errepresio forma guztiak salatu eta agerian jarriko ditugu: etxean ematen dena, eskolan, lanean, koartelean, kartzelan,... Emakume eta gizonezkoen arteko berdintasuna dugu helburu, aukera berdinak eduki ditzaten Emakumearen parte hartzea bultzatu nahi dugu bizitzaren esparru guztietan. Hizkuntza sexistarik ez erabiltzearen konpromesua hartzen dugu HBIn emakumezko zein gizonezkoen ahotsa neurri berean entzun dadin nahi dugu, eta saiakerak egin ditugu bide horretan. Sexu-aukera dela kausa sor daitekeen edozein motatako diskriminazioa ez da onartua izango. Aukera sexual diskriminatuen inguruko informazioari emango diogu lehentasuna Gutxiengoei emango diegu ahotsa, gizartean partehartzea bultzatuz Dibertsitate kulturalaren alde egiten dugu lan orokortasunaren aurrean Izadiaren suntsiketaren inguruko salaketek tratu berezia izango dute irratian Gizakia eta naturaren arteko harreman orekatuak bilatzen dituzten alternatibak bultzatuko ditugu Desfaboratuen ahotsa gara Esplotazioa lan munduan, lan baldintza okerrak eta giza bazterkerta salatuak izango dira Hala Bedi irratian Justizia soziala lortzeko lan ildo eta politikoekin bat egingo dugu. 

MARKO LEGALA 
Marko legal propioa bilatzen dugu, non geure ereduaren ezaugarriak jasotzen diren Irrati libreentzako marko berri batean oinarritzen den egoera normaltzearen beharra azpimarratu behar dugu dagokien instituzioen aurrean eta presioa egin bide horretan 

